
Mangir eru hættirnar at 
vinna fólksins tokka, nú val 
stundar til. Bløðini eru á 
tremur við valgreinum, og 
mong eru valevnini, ið held­
ur enn fegin vilja sleppa sær 
fram at í miðlunum, tí tey 
hava bæði eitt og annað upp 
á hjarta.

Men Jústinus Eidesgaard, 
valevni hjá Sambandinum, 
brúkar aðrar snildir. Hann 
skrivar Gratisavísina saman 
við øðrum. Prentingin av 
Gratisavísinini verður fíggjað 
við lýsingum, og hon liggur í 
teimum handlum, sum vilja 
selja eina vøru uttan pengar.

Hesaferð hava Miðflokk­
urin og Framsókn keypt sær 

hvør sína síðu í blaðnum. 
Harvið er prentingin fíggjað. 
Men í aðrar mátar er blað­
ið eitt valblað hjá Jústinusi 
Eidesgaard. Hann hevur ikki 
færri enn fimm síður við 
greinum, har hann roynir at 
fáa lesarararnar at velja seg.

Soleiðis kunnu vit siga, at 
marknaðarføring og valstríð 
k a n n blandast saman í 
ein ell­
u b i t a 
– og 
soleið­
is kann 
s a m ­
bands­
v a l ­
evnið 

á Hellunum fáa tveir aðrar 
flokkar at fíggja 
sítt valstríð.

Hvør 
segði: Móðir 
Danmark, 
gevur okkum 
meira blokk!

Seinasta veljarakanningin fyri val­
ið í morgin gevur okkum nakrar 
samgongumøguleikar. Sambands­
flokkurin stendur til at blíva størsti 
flokkur við átta løgtingssessum. 
Javnaðarflokkurin stendur í stað 
við seks umboðum. Hetta gevur til 
samans 14 atkvøður á tingi, ella eina 
meira, enn hesir flokkar hava í dag.

Fyri at fáa meiriluta, skulu 
tríggjar atkvøður til afturat. Bæði 
løgmaður og Høgni Hoydal hava 
meira ella minni avskrivað makr­
elsamgonguna millum Sambands­
flokkin, Javnaðarflokkin og Tjóð­
veldi, so tann møguleikan kunnu 
vit lata liggja. Men saman við 
Framsókn og Sjálvstýrisflokkinum 
fæst ein meiriluti aftan fyri Kaj Leo 

Johannesen sum løgmann. Hetta 
kundi verið ein samgonga við seks 
aðalráðum, har Sambandsflokkurin 
hevur løgmann og ein landsstýris­
sess, har Javnaðarflokkurin hevur 
tveir landsstýrisessin, og har Fram­
sókn og Sjálvstýrisflokkurin hava 
hvør sín.

Hin eyðsýndi møguleikin er, at 
fullveldissamgongan frá 2002 verð­
ur endurskipað millum Fólkaflokk­
in við átta tingsessum, Tjóðveldi við 
seks tingfólkum, Miðflokkinum við 
tveimum tingfólkum og Sjálvstýri 
við einum tingfólki. Hetta gevur 
eisini tilsamans 17.

Hendan samgongan er lítið 
sannlík. Partvís tí, at fullveldis­
ætlanin er slept sum politiskt mál. 

Sjálvt Tjóðveldi hevur so at siga lagt 
hesa ætlan vil viks. Hin møguleikin 
er, at Fólkaflokkurin og Tjóðveldi 
hava fá politisk mál, sum teir draga 
í felag. Eyðsýndasta andsøgnin er 
fiskivinnupolitikkurin.

Javnaðarflokkurin fer valla 
heldur saman við Fólkaflokkinum 
av somu orsøk sum Tjóðveldi. Og 
Javnaðarflokkurin hevur helst brúk 
fyri at fáa luft fyri Fólkaflokkinum 
eina tíð, tó at hesir flokkar hava 
framt nøkur hjartamál hjá Javnað­
arflokkinum, eitt nú Arbeiðsloysis­
skipanina og Samhaldsfasta.

Triðið møguleikin er borgarliga 
samgongan millum Sambandsflokk­
in, Fólkaflokkin og Sjálvstýrisflokk­
in. Hendan var seinast roynd undir 

Paula Ellefsen frá 1981-85.
Einki er liðugt fyrr enn alt er 

liðugt, og mangt kann broytast 
næsta hálvt annað samdøgrið. 
Hóast pena framgongd, so hevur 

Sambandsflokkurin stóra aftur­
gongd í mun til seinastu veljara­
kanningarnar. Í 2004 mista Sam­
bandsflokkurin á stokkinum og 
vendi framgongd til afturgongd. 
Javnaðarflokkurin hevur hinvegin 
vunnið alt tað tapta í veljarakann­
ingunum innaftur. Men heldur 
hendan støðan, so er mest sannlíkt, 
at Kaj Leo Johannesen og Aksel Jo­
hannesen sleppa sær undan einum 
formansumfari og leggja helst nógv 
fyri at útvega sitandi samgongu 
meiriluta.

Sitandi samgonga, full­
veldis ella borgarlig samgonga

Men tað sleppur Ann ikki. 
Ann er kvinna og er donsk. 
Bankastjórin Astrup er 
maður og dani. Ann Dam­
gaard sleppur ikki at skriva 
á donskum í Dimmalætting, 
tí »Dimmalætting er eitt 
føroyskt blað sum skrivar á 
føroyskum«, sum Brynhild 
Thomsen, blaðstjóri, segði 
við Kringvarpið mikukvøld­
ið.

Hon er kend fyri sín 
hvassa penn og sína hvøssu 
tungu. Og hon var skrøpp 
við hesa donsku kvinnuna, 
sum royndi at fáa ljóð 
fyri sínum sjónarmiðum í 
Dimmalætting.

Men tá tað var banka­
stjórin Jørn Astrup Hansen, 
sum skrivaði á donskum í 
Dimmalætting, tá var Bryn­
hild knapt so skrøpp.

Hetta nummarið hjá 
Dimmalætting má vera eitt 

tað tápuligasta tiltakið í 
føroyskum miðili í nýggjari 
tíð, men kanska tað er fyri 
at fornokta fortíðina?

Fystu hundrað árini 
stríddist Dimmalætting við 
hond og fót ímóti føroysk­
um og øllum, sum føroyskt 
var. Dimma og Sambands­
flokkurin vóru ímyndin 
av afturhaldinum – tí aft­
urhaldi, sum nógvir føroy­
ingar halda, at danir stóðu 
fyri, eitt nú at nokta skúla­
børnum at tosa og læra før­
oyskt.

Kanska nýggja leiðslan á 
blaðnum vil bera í bøtuflaka 
við at banna øllum, sum 
danskt er. Men halt kipp 
Brynhild, har skeyt tú teg 
í fótin við at nokta hasi 
kvinnuni at úttrykkja seg 
á móðurmálinum – og so 
leggur tú teg flata, tá tað er 
ein danskur bankastjóri...

Kaj Leo og Aksel vilja halda fram

Fyri góðum tveimum 
vikum síðani visti Rás2 
at siga, at Norwegian 
hevði áhuga í at flúgva 
til Føroya. Marknað­
arleiðarin hjá Norwe­
gian í Danmark, John 
Bisgaard Larsen, fekk 
kortini ikki sagt nakað 
ítøkiligt um málið.

Men sjáldan rýkur 

av ongum eldi. Í 
hvussu so er, so hevur 
kenda norska lágprís­
felagið tryggjað sær 
navnið í føroysku 
skránni, og skrivar tú 
norwegian.fo í teld­
uni, so kemur tú á 
heimasíðuni hjá fel­
agnum.

Framsókn og Miðflokkur 
fíggja valstríð hjá Jústinusi

Atlants­
flog heiðrað 
fyri lýsing
Tíðindi á síðu 13

Levi 
Mørk 
spælir við 
eld
tíðindi á síðu 8

Norwegian føroyska heimasíðu Astrup sleppur at 
skriva danskt í Dimmu


